
                        Inicijativa Građani/ke za Evropu
Radna grupa 3 – Poljoprivreda, hrana i ruralni razvoj
Analiza institucionalno-pravnog okvira i kapaciteta
poljoprivrednog sektora u Bosni i Hercegovini
u cilju poboljšanja konkurentnosti, kvalitete proizvodnje
i približavanja EU standardima1
Ranko Markuš, istraživač
Elma Demir, istraživač
Sažetak
Iako je jedna od ključnih djelatnosti u strukturi društvene proizvodnje u Bosni i Hercegovini
(BiH), poljoprivreda u BiH suočava se sa nizom problema koji negativno utiču na nivo
produktivnosti i konkurentnosti ovog sektora. Velikim dijelom ovi problemi su uzrokovani
nedostatkom adekvatne institucionalno-pravne infrastrukture unutar koje bi se učvrstili
osnovi za konkurentnu poljoprivrednu proizvodnju, razmjenu i distribuciju u BiH. Kroz
procjenu nivoa produktivnosti poljoprivrede i pregled institucionalno-pravnog okvira, ovaj
rad identificirao je niz problema koji negativno utiču na konkurentnost sektora
poljoprivrede u BiH. Polazeći od definisanih problema, date su sljedeće preporuke: (1) U
potpunosti implementirati Zakon o poljoprivredi, prehrani i ruralnom razvoju Bosne i
Hercegovine; (2) Uskladiti zakonodavstva i donijeti podzakonske akte posebno u oblastima
veterinarstva, sigurnosti hrane i zaštite zdravlja bilja, te jačati institucije odgovorne za
poljoprivredu, prehranu i ruralni razvoj; (3) Uskladiti podsticaje i sistem podrški u
poljoprivredi BiH, te usmjeriti podrške na registrovana poljoprivredna gazdinstva; (4) U
potpunosti uspostaviti Poljoprivredni tržišni informacioni servis BiH, i dalje jačati kapacitete
na državnom nivou za prikupljanje statističkih podataka i analizu politika u oblasti
poljoprivrede; (5) Uključiti predstavnike civilnog društva, posebice stručnjake i
predstavnike udruženja poljoprivrednika u BiH, u procese kreiranja javnih politika u oblasti
poljoprivrede.
Sarajevo, maj 2010.
1
The contents of this opinion in no way reflect the opinions of the EUSR or any EU institution / Sadržaj dokumenta
ne odražava stavove EUSR niti institucija EU.

Uvod
Iako je jedna od ključnih djelatnosti u strukturi društvene proizvodnje u Bosni i Hercegovini
(BiH), te predstavlja bitan izvor zapošljavanja za ruralno stanovništvo i igra važnu ulogu u
smanjenju siromaštva i ruralnom razvoju, poljoprivreda u BiH suočava se sa nizom problema
koji negativno utiču na nivo produktivnosti i konkurentnosti ovog sektora. Poljoprivredni
proizvođači u BiH s teškoćama plasiraju robu na domaćem i stranim tržištima, te su primorani
da proizvode prodaju po lošim cijenama. Velikim dijelom ovi problemi su uzrokovani
nedostatkom političke i institucionalne pažnje poljoprivrednoj problematici. Naime,
neophodan uslov za generiranje i provođenje javne politike za sektor poljoprivrede jeste
adekvatna institucionalno-pravna infrastruktura unutar koje se učvršćuju osnove za
konkurentnu poljoprivrednu proizvodnju, razmjenu i distribuciju. Iako se konkurentnost
sektora poljoprivrede u liberalnoj ekonomiji bazira na konkurentnosti gazdinstava, bez
direktne podrške države nije moguće kreirati povoljan i održiv ambijent za razvoj
produktivnosti gazdinstava. U tom smislu, najveće smetnje konkurentnosti sektora može
predstavljati sama država.2
Institucionalno-pravna infrastruktura BiH rješava pitanja sektora poljoprivrede na različitim
niovima vlasti bez sistematičnog pristupa razvoju i podršci sektoru, te izdavaja male,
sporadične i neujednačene podsticaje za poljoprivredu. U tom pogledu, nije iznenađujuća
činjenica da je konkurentnost poljoprivredne politike BiH rangirana na 114. mjestu od 133.
države u Izvještaju o globanoj konkurentnosti za 2009. godinu Svjetskog ekonomskog
foruma. 3 Efikasnost institucija u istom Izvještaju je ocjenjena sa 2,9 od najveće ocjene 7. U
poređenju sa zemljama u regionu, BiH se nalazi na zadnjem mjestu, iza Srbije i Albanije,
kada je u pitanja sveukupna konkurentnost BiH ekonomije.
Kroz opću procjenu konkurentnosti sektora poljoprivrede i analizu institucionalno-pravnog
okvira BiH, unutar kojeg se provodi sektorska poljoprivredna politika, ovaj rad nastoji
ukazati na institucionalne nedostatke u BiH koji negativno utiču na razvoj i produktivnost
poljoprivrede u BiH. U prvom poglavlju, na osnovu pregleda nivoa razvijenosti i
produktivnosti poljoprivredne proizvodnje u BiH, data je opća procjena konkurentnosti
sektora poljoprivrede u BiH.
Oslanjajući se na navedenu procjenu, koja konstatuje da je konkurentnost i produktivnost
poljoprivrede u BiH veoma niska, drugi dio rada identifikuje glavne institucionalne uzroke
problema nekonkurentnoj poljoprivrednoj proizvodnji. U ovom poglavlju se konstatuje da
razvoj sektora poljoprivrede u BiH zahtijeva, prije svega, političku i stratešku opredjeljenost
provedbi donosenih zakona na svim nivoima vlasti, te usvajanje adekvatnih podzakonskih
akata. Takođe, dodatni zaključci su da je neophodno jačati koordinaciju svih aktera u
poljoprivredi, uključiti poljoprivrednike, stručnjake i predstavnike udruženja poljoprivrednika
u proces kreiranja javnih politika, razviti kapacitete državnog ministarstva, kao i izvršnih
agencija odgovornih za sigurnost hrane, veterinarstvo i zaštitu zdravlja bilja, te ubrzati
zakonodavne i institucionalne reforme postepenog prilagođavanja EU i međunarodnim
standardima.
Treće poglavlje bavi se pitanjem pridruživanja BiH Europskoj Uniji (EU) i prilagođavanja
sektora poljoprivrede zahtjevima koje postavlja EU. Poljoprivreda je jedan od najznačajnijih
2
„Konkurentnost Bosne i Hercegovine 2009,“ Zavod za programiranje razvoja Federacije BiH, Novembar 2009.
Dostupno na http://www.fzzpr.gov.ba/Doc/2009/Konkurentnost%202009.pdf
3
Global Competitiveness Report 2009 – 2010, World Economic Forum. Dopstuno na
http://www.weforum.org/documents/GCR09/index.html

sektora za EU i predstavlja okvir unutar kojeg bi BiH mogla da obezbjedi neophodnu podršku
razvoju poljoprivrede, odnosno da poveća konkurentnost poljoprivrednih proizvoda na
domaćim i stranim tržištima kroz prilagođavanje standardima i pravilima EU koji favoriziraju
efikasnost, upotrebu savremenih tehnologija i visoke standarde kvalitete proizvoda. Na kraju
su date preporuke koje se fokusiraju na prioritetna pitanja koja treba riješiti u cilju razvoja
produktivnosti i konkurentnosti poljoprivrede u BiH.
Produktivnost i konkurentnost poljoprivredne proizvodnje u BiH
Oko 81% teritorije u BiH pripada područjima koja imaju ruralni karakter 4 na kojima živi oko
2,37 miliona (61%) stanovnika 5. Stoga je većina stanovništva BiH tradicionalno vezana za
poljoprivredu, koja je imala prvenstveno socijalnu, pa tek onda razvojnu komponentu u sebi.
Aktuelne statističke evidencije pokazuju da poljoprivredno zemljište u BiH zauzima 2.500.000
ha ili 50% njene ukupne površine, od čega se, izostavljajući državne pašnjake lošije kvalitete
od oko 350.000 hektara, u stanju potencijalne upotrebe nalazi tek oko 2.177.000 hektara
zemljišta.6
Proizvodnost zemljišta je niska, a razlozi su vezani uglavnom za prirodne uslove7 dok i
stanovništvo doprinosi trajnom gubitku poljoprivrednog zemljišta jer je naseljeno u
dijelovima gdje je kvalitetno zemljište koje se počinje koristiti u nepoljoprivredne svrhe8. Još
je alarmantnije da je 20.000 ha prekriveno različitim otpadnim materijalom, tzv. „tehnogene
pustinje“9. Dakako, poseban problem predstavlja 17.000 minskih polja koja pokrivaju ili
otežavaju pristup za 15% poljoprivrednih i 20% šumskih površina.
U 2008. godini bruto domaći proizvod (BDP) BiH iznosio je 24,7 milijardi KM, dok je udio
poljoprivrede u ukupnom BDP-u iznosio je 8,40%, što je za 0,50% više u odnosu na 2007.
godinu. Prema službenim podacima u poljoprivredi je zaposleno tek 3,1% zaposlenih u BiH
(sa sektorom prerade oko 7,4%), što ne odgovara stvarnom stanju, jer taj broj ne uključuje
zaposlene u privatnoj poljoprivrednoj proizvodnji. Ankete radne snage prikazuju značajno
veći broj zapolenih u sektoru poljoprivrede sa tendencijom rasta, tako da je 19,8%
zaposlenih registrovano u 2007. godini, 20,6 u 2008. godini i 21,2 u 2009. godini10. Međutim,
određene procjene pokazuju da učešće poljoprivrede u u neformalnom sektoru iznosi čak
39%.11
Razlozi za takvu sliku su vidljivi iz strukture gazdinstava. Naime, poljoprivredno zemljište je
76,8% u vlasništvu nekoliko stotina hiljada privatnih (oko 1.945.000 ha) i to pretežno malih
porodičnih gazdinstava (u više od 500.000 registrovanih gazdinstava), od kojih je polovina
4
Prema OECD kriterijima - manje od 150 ljudi po km2
SESMARD EU, Strateški plan BiH za harmonizaciju poljoprivrede, prehrane i ruralnog razvoja (2008-2011.), str. 16
6
Posmatrano po entitetima, takvog zemljišta ima nešto više u Federaciji BiH (1.139.000 ha ili 52,3%) nego u
Republici Srpskoj (1.007.000 ha ili 46,3%), s tim što je njihova kvalitativna struktura puno povoljnija u RS, dok se
31.000 ha ili 1,4% nalazi u Distriktu Brčko BiH.
7
Stanja vodno-zračnog režima, erozije i kontaminiranosti te veoma razvijene geomorfologije terena, najbolje
bonitetne kategorije (I-III) su rijetke, i iznose svega 14%, kao i visoke zastupljenosti površina iznad 800 metara
nadmorske visine, dok je zemljište nižih nadmorskih visina često visokog nagiba (iznad 16 i 25 0), te veliki dio zemlje,
veličine 55,4% pripada područjima s manje povoljnim uslovima življenja.
8
Godišnje se kroz naseljavanje stranovništva gubi oko 3.000 ha uglavnom najboljih obradivih površina.
9
Matrica DPSIR (Pokretači, Pritisci, Stanje, Uticaji i Odgovori) izvještaja o pedosferi za Bosnu i Hercegovinu.
Dostupno na www.okolis.ba/bh/dokumenti/DPSIR%20tabela%20pedosfera.pdf
10
Agencija za statistiku BiH. „Anketa o radnoj snazi 2009.“, Sarajevo, 2010. Dokument dostupan na:
http://www.bhas.ba/new/Questionaries.asp?Test=32r5&Rez=1&Pripadnost=5&mode=dark, str. 38
11
Bajramović, Sabahudin, i drugi. „Izazovi poljoprivredno-prehrambenog sektora BiH u procesu približavanja
Evropskoj uniji.“ Rad prezentovan na konferenciji Nov 2007. Dostuno na Internetu:
http://www.daes.si/Konf07/Bosna%20fin%20%20verzija.pdf 10 Apr 2010

prosječne veličine oko 2 ha, dok je više od 80% gazdinstava manja od 5 ha. Poljoprivredno
zemljište malih i srednjih gazdinstava podijeljeno je u prosjeku na 7 do 9 udaljenih parcela. 12
Ostatkom od 23,2% površina razne kvalitete upravlja država putem zakupa i koncesija. Iako
znatno veća od privatnih, državna gazdinstva su u poslijeratnom periodu takođe zanemarena,
nemaju favorizirani status kakvog su imali u bivšem političkom sistemu, te ova preduzeća
uglavnom ili ne rade, ili su u takvoj situaciji da ne mogu privući značajniji kapital, prije svega
zbog još uvijek nezavršene privatizacije ili stečaja u većini slučajeva, pa značajnija ulaganja u
agrar ostaju i dalje ključni razvojni problem.
BiH, uključujući entitete, kantone i opštine, izdavaja za poljoprivredu između 160 i 170
miliona KM godišnje, dok na primjer Hrvatska, koja izdvaja najviše sredstava za ovaj sektor u
regionu, u 2009. godini je iz budžeta subvencionirala sektor poljoprivrede sa preko 1,2
milijarde KM za poljoprivredu što je veći iznos nego što su obezbjedile i pojedine članice EU 13.
Subvencije u BiH se uglavnom dodjeljuju na netransparentan i nesistemski način, a u nekim
slučajevima preduzećima u državnom vlasništvu koja proizvode gubitke 14, poljoprivrednim
proizvođačima koji nisu prijavljeni ili čak onima koji se bave preradom sirovina iz uvoza.
Veliki problem je i da su dosadašnja poticajna sredstva skoro dominantno izdvajana u
podržavanje postojeće proizvodnje i mnogo manje u razvojne svrhe, veliki iznos podsticaja je
do sada isplaćivan bez postojanja jedinstvenog registra poljoprivrednih proizvođača pa se
državi nije ništa vraćalo natrag kroz poreze i doprinose. Minorna ulaganja u ovaj sektor
smanjuju konkurentnost BiH poljoprivrede sa zemljama u regionu, posebno ako se uzme u
obzir postojeći liberalni trgovinski režim. Od 1996. pa sve do danas značajnu ulogu u obnovi
poljoprivrednog sektora imaju donatori, poput EU, UNDP, USAID, SIDA, GTZ, itd, ali je
karakteristika ove pomoći dominantno socijalni karakter, dok je Svjetska banka pružala
pomoć mahom putem beskamatnih (IDA) i IBRD komercijanih kredita. Poređenja radi, u
2007. godini su italijanski IC, japanska JICA, holandska, norveška vlada, AECID, SIDA,
SDC/SECO, USAID, EU i Svjetska banka uložili 10,9 miliona EUR u sektor poljoprivrede 15
Činjenica je da se poljoprivredno-prerađivačka industrija značajno razvila od 1996. godine i
danas obuhvata lepezu od 18 proizvoda ili grupa proizvoda 16, te objedinjava 2.199
proizvodnih subjekata raznih oblika svojine. I pored značajnog razvoja, nisko je korištenje
kapaciteta i nije se promijenilo u posljednje tri godine. Poljoprivredno-prehrambena industrija
u BiH ne koristi sirovine proizvedene u BiH. U nekim granama postoje objektivni limiti
(proizvodnja žita za mlinsku industriju), ali ne u svim slučajevima: procjene ukazuju da
omjer uvezenih i domaćih sirovina za goveđe i ovčije meso u domaćoj mesnoj industriji iznosi
oko 70:30, što je veoma nepovoljan odnos, posebno imajući u vidu domaće proizvodne
mogućnosti.
Jedan od razloga je i u vlasničkoj strukturi, snazi i veličini gazdinstava koja bi trebala
opskrbljivati veće prerađivače, a koja su okrenuta prema sopstvenim potrebama, što
12
Ministarstvo vanjske trgovine i ekonomskih odnosa BiH. “Analiza politika u oblasti poljoprivrede, prehrane, i
ruralnog razvoja BiH.” Sept 2009. Web stranica Ministarstva vanjske trgovine i ekonomskih odnosa BiH.
<http://www.mvteo.gov.ba/izvjestaji_publikacije/izvjestaji/?id=1493> 7 Apr 2010.
13
Ministarstvo financija Republike Hrvatske, „Državni proračun Republike Hrvatske za 2009. godinu“, dokument
dostupan na http://www.mfin.hr/hr/drzavni-proracun-2009
14
Komisija evropskih zajednica. Radni dokument osoblja komisije „Izvještaj o napretku Bosne i Hercegovine u 2009.
godini“, Brisel, 14.10.2009, str. 35. Dokument je dostupan na
www.delbih.ec.europa.eu/docs/ProgressReport20091.pdf
15
http://www.donormapping.ba/sector/Agriculture.aspx
16
Žita, mlijeko, meso, riba, ulje, voće, povrće, krompir, pčelinji proizvodi, gotova hrana, konditorski proizvodi,
ljekovito i aromatično bilje, duhan, osvježavajuća pića i mineralne vode, vino, pivo, jaka alkoholna pića i stočna
hrana

prerađivače okreće ka uvozu sirovina, a ne ka otkupu ponude domaćeg usitnjenog i
razjedinjenog okruženja koje ne obezbjeđuje sirovine konstantnog kvaliteta. Klasteri ili lanci
proizvodnje u sektoru hrane i stvaranje agrarnog sistema za čije funkcionisanje treba
uspostaviti odgovarajuće zakonske, institucionalne i druge ambijentalne okvire, uz sistemska
kapitalna ulaganja, mora biti jedan od prioriteta pred BiH.
Praksu stvaranja vlastite sirovinske osnove počeli su provoditi neki poznatiji mesoprerađivači,
te se zadnjih mjeseci to dešava i u sektoru mlijeka osnivanjem farmi od 100 i više krava koje
mogu biti konkurentne proizvodnim jedinicama u EU.
Posebno problematična činjenica je da domaća proizvodnja zadovoljava ispod 40% domaće
potražnje, dok je situacija sa izvozom još i lošija. Ukupna vrijednost uvoza u 2008.godini
iznosila je 16,3 milijardi KM, dok je vrijednost uvoza poljoprivrednih proizvoda iznosila 2,6
milijardi KM, što je 16% od ukupnog uvoza. Izvoz poljoprivrednih proizvoda je znantno manji
od uvoza i najlošiji je u regionu. Ukupna vrijednost izvoza u 2008. godini iznosila je 6,7
milijardi KM, dok je vrijednost izvoza poljoprivrednih proizvoda iznosila 410 miliona KM, što
je 6,11% od ukupnog izvoza. Prema tome, pokrivenost uvoza poljoprivrednih proizvoda
izvozom istih iznosi tek 15,65%. Uzimajući u obzir kretanja iz prethodnih godina, ukupna
pokrivenost je poboljšana posljednjih godina za 0,43% u odnosu na 2007, odnosno 1,63% u
odnosu na 2006. godinu.17 Od ukupnog spoljnotrgovinskog deficita BiH od 9,5 milijardi KM,
sve 24 carinske grupe poljoprivrednih proizvoda u BiH u 2008. godini su u prosjeku napravile
po 92 miliona KM deficita u trgovanju sa inostranstvom. Ovakvo stanje prije svega je
uzrokovano važećom regulativom koja podržava slobodan protok proizvoda i usluga,
uključujući i poljoprivredne.
Ključna izvozno-uvozna tržišta za BiH su Hrvatska, Srbija, Crna Gora i Makedonija, što je
rezultat tradicionalnih trgovinskih veza i navike potrošača. 18 Pored ovih, izvozno-uvozna
tržišta za BiH su i ostale zemlje sa kojima je uspostavljen bescarinski režim, kao i zemlje EU,
zemlje potpisnice CEFTA-e, i zemlje potpisnice ugovora o slobodnoj trgovini (Turska). BiH je
članica CEFTA od 2006.godine, Sporazuma koji mijenja ili objedinjuje sve ranije bilateralne i
multilateralne trgovinske sporazume sa BiH, a koji je u potpunosti kompatibilan sa
obavezama i prednostima koje proizlaze iz članstva u Svjetskoj trgovinskoj organizaciji
(STO). CEFTA je proširila tržište, ali i pooštrila konkurenciju. Tek sa potpisivanjem CEFTA-e
sporazuma je došlo do stvarne spoznaje kako neuređenost prehrambene industrije i
nepostojanje svih potrebnih standarda utiču na nekonkurentnost domaće proizvodnje, te je
faktički uništava jer se proizvodi ne mogu plasirati.
Do značajnijeg povećanja rasta uvoza proizvoda iz zemalja EU je došlo nakon stupanja na
snagu Privremenog sporazuma o stabilizaciji i pridruživanju EU (koji omogućava pristup
tržištu EU bez plaćanja obaveza za sve poljoprivredno-prehrambene proizvode osim za
nekoliko proizvoda koji se mogu izvoziti samo unutar date kvote), čime je odnos uvoza i
izvoza sa članicama CEFTA poboljšan u korist BiH. Zanimljiv podatak je da je u 2008. godini
izvoz u EU zemlje smanjen za 3,73%, dok je izvoz u članice CEFTA-e porastao za 32,82%. Sa
druge strane, iako se u EU može slobodno izvoziti, BiH to u maloj mjeri koristi zbog striktnih
zahtjeva za poštivanje pravila kvalitete proizvoda.
17
18
Ibid.
Ibid.

Tabela: Vrijednost uvoza i izvoza poljoprivrednog sektora u BiH u 2010.godini (u 000 KM)19
Izvoz
III
2010
Poljoprivreda
lov i šumarstvo
Poljoprivreda,
lov i vezane
usluge
Šumarstvo i
vezane usluge
Ribarstvo
15.141
III
2010
II
2010
156,5
11.155
I-III
2010
30.414
I-III
2010
I-III
2009
173,9
163,8
21.542
3.986
139,2
889
148,5
Uvoz
III
2010
III
2010
II 2010
I-III
2010
57.686
122,7
139.524
I-III
2010
I-III
2009
85,0
286,2
56.169
121,9
136.543
83,8
8.872
89,1
1.517
162,5
2.981
263,4
2.180
107,4
251
372,3
390
112,0
Kako bi ispunila cilj pristupanja Svjetskoj trgovinskoj organizaciji (STO), BiH će morati
intenzivirati svoje pregovore o pristupu tržištu, posebno u sektoru poljoprivrede, nastavljajući
usklađivanje svog zakonodavstva prema zahtjevima STO-a. Usklađivanje zakonodavstva i
njegovo stupanje na snagu će postaviti visoke standarde za plasman roba i na domaće
tržište.
Generalno govoreći, neznatna ulaganja u sektor poljoprivrede, mali posjedi i prisutnost
fragmentacije zemljišnih površina, tehničko-tehnološka zastarjelost poljoprivrednih
gazdinstava, dominacija ekstenzivnog načina proizvodnje, kao i nedostatak proizvodnje
vlastite sirovinske osnove negativno utiču na poljoprivrednu proizvodnju. Pored toga
problematika cetrifikacije i licenciranja poljoprivrednih proizvoda u skladu sa EU standardima
onemogućava plasman proizvoda na strana tržišta, s tim da su barijere za izvoz znatno veće
nego za uvoz u zemlju. Glavni uzroci niske produktivnosti i nekonkurentnosti domaćih
proizvoda su najvećim dijelom administrativne prirode i proizilaze iz odustva efikasne državne
politike u oblasti poljoprivrede, uključujući i podsticaje za njen razvoj.
Institucionalno-pravni okvir i kapaciteti
poljoprivrednog sektora u BiH
Kao i u gotovo svim oblastima u BiH primarne nadležnosti u sektoru poljoprivrede imaju
entiteti (u Federaciji BiH i kantoni), dok državni nivo je posebno fokusiran na pitanja
koordinacije i harmonizacije sa zahtjevima EU, ali se nadležnosti države značajno proširuju.
Vodeće državno ministarstvo odgovorno za poljoprivrednu politiku je Ministarstvo spoljne
trgovine i ekonomskih odnosa (MVTEO) koje je nadležnosti u poljoprivrednom sektoru dobilo
na osnovu Ustava i to u oblasima spoljne trgovine, vanjskih odnosa, opštih veterinarskih
pitanja i koordinacije entitetskih Ministarstava poljopoprivrede. Zakonom o poljoprivredi,
prehrani i ruralnom razvoju Bosne i Hercegovine („Službeni glasnik BiH“, br. 50/08)
ministsrstvu je data praktično ključna uloga u tom sektoru na državnom nivou, a u njegov
sastav stavlja tri upravne organizacije: Ured za veterinarstvo BiH (u okviru kojeg i Agencija
za označavanje životinja), Uprava BiH za zaštitu zdravlja bilja i Ured za usklađivanje i
koordinaciju sistema plaćanja. Prepoznavanje značaja razvoja institucionalnih kapaciteta
vidljivo je iz usvajanja revidiranog Pravilnika MVTEO (april 2009.) kojim se predviđaju
dodatna radna mjesta u sektoru poljoprivrede, prehrane i ruralnog razvoja, a koja bi trebala

Agencija za statistiku BiH. “Statistika vanjske trgovine”. Sarajevo, 26.april 2010.godine, str.3.

poboljšati koordinaciju politika i priprema administrativnih struktura, ali i jačanje
međunarodne saradnje za jačanje, a u skladu sa zahtjevima povećano je zapošljavanje i na
nivou entiteta. Bitno je naglasiti da je Zakon o poljoprivredi, prehrani i ruralnom razvoju
Bosne i Hercegovine najznačajniji i sveobuhvatan akt, koji detaljno definiše opseg sektora
poljoprivrede, sektorske ciljeve, okvir za mjere, nadležnosti svih nivoa vlasti, registre, baze
podataka, itd. Problem sa ovim Zakonom je u činjenici da se u praksi ne implementira njegov
sadržaj, ni nakon dvije godine od njegovog stupanja na snagu (28.juni 2008.godine).
Tokom 2003. i 2004. godine ostvaren je značajan napredak u razvoju fitosanitarnog
zakonodavstva, što je rezultiralo usvajanjem niza zakona. Politike sigurnosti hrane su
inicirane od MVTEO 2004. godine, kada je Zakon o hrani i usvojen (“Službeni glasnik BiH”, br.
50/04), a tim zakonom se uspostavila Agencija za sigurnost hrane BiH, a u skladu sa
Uredbom EK 178/2002. Provođenje Zakona je kasnilo najviše zbog sporog imenovanja
uprave Agencije, koje je završeno polovinom 2006. godine. Pošto BiH nema ministarstva
poljoprivrede na državnom nivou, Agencija za sigurnost hrane, pored drugih poslova,
zadužena je i za transpoziciju i usvajanje tehničkih propisa o sigurnosti hrane, pa 54 nacrta
horizontalnih i vertikalnih tehničkih propisa vezanih za odgovarajuće uredbe i direktive EU
trebaju da budu usvojeni. Vijeće za genetički modifikovane organizme (GMO), koje djeluje pri
Agenciji za sigurnost hrane BiH početkom 2010.godine, je završilo sve bitne pripreme za
početak sistematske kontrole prisustva GMO u proizvodima i biljkama na području čitave BiH.
Kako bi se to omogućilo ovlaštene su četiri laboratorije za kontrolu GMO-a i to u Mostaru,
dvije u Sarajevu i Laboratorija u Poljoprivrednom institutu RS u Banjaluci. Još uvijek za
funkcionisanje u punom kapacitetu nedostaju pravilnici o uzorkovanju, obuka radnika za
uzimanje uzoraka, i izrada lista proizvoda i država na osnovu procjene rizika u skladu sa
standardima EU za tu oblast. Iako zakonska regulativa u BiH ne dozvoljava uvoz ni unošenje
bilo kakvih GMO na teritoriju države, ne postoje finansijska sredstva izdvojena za
kontinuirano uzimanje uzoraka tokom čitave godine za kontrolu prisustva GMO u hrani za
ljude i životinje, kao i za kontrolu sjemenskog materijala, i usjeva poljoprivrednih kultura.
Najveći rizik postoji kod tri ratarske kulture i to kod soje, kukuruza i uljane repice. Kontrola
GMO je jako značajna za BiH jer jedna od konkurentskih prednosti u budućnosti može biti
organska proizvodnja, pa je posebno značajno da su usvojeni uslovi koje moraju ispuniti
laboratorije za testiranje kako bi postale dio mreže ovlaštenih laboratorija za kontrolu hrane,
a potpisan je i sporazum sa entitetima i inspekcijskim službama na lokalnom nivou o provedbi
prvog državnog programa za nadzor hrane. Bitno je naglasiti da su predstavnici BiH članovi
panela stručnjaka za sigurnost hrane u Organizaciji za hranu i poljoprivredu (FAO).
Pravilnik o unutrašnjoj organizaciji Uprave za zaštitu zdravlja bilja usvojen je u septembru
2007. godine, a Uprava je postala operativna zapošljavanjem šest službenika. Usvojeno je
provedbeno zakonodavstvo za sprečavanje širenja štetnih organizama, te provedbeno
zakonodavstvo o mineralnim đubrivima i pravilnik o prodaji sjemena, čime su Upravi
proširene nadležnosti. Ipak, BiH fitosanitarni certifikat do danas još uvijek nije ustanovljen,
niti postoje jedinstvene liste sjemena, sadnog materijala, fitosanitarnih agensa, nadzora i
kontrole roba i proizvoda biljnog porijekla u primarnoj proizvodnji. U cilju daljeg usklađivanja
sa evropskim standardima na polju veterinarstva, ribarstva, fitosanitarne kontrole i sigurnosti
hrane, usvojen je novi set zakona i propisa baziranih na principima STO-SPS-a. Ovi zakoni će
omogućiti izvoz hrane i prehrambenih proizvoda, ali i osigurati zaštitu života i zdravlja ljudi,
zaštitu domaćih životinja i okoliša. U pogledu ribarstva, BiH je počela izvoziti ribu iz
akvakulture u EU, ali je još evidentan opšti nedostatak zakonodavstva na državnom nivou.

Zakon o veterinarstvu BiH (“Službeni glasnik BiH”, br: 34/02) je usvojen 2002. godine, čime
je osnovan Ured za veterinarstvo BiH, koji je počeo aktivnosti 2003. godine sa provođenjem
identifikacije i kontrole kretanja stoke. Broj osoblja u Uredu je povećan, ali sva upražnjena
radna mjesta još nisu popunjena. U okviru Ureda, uspostavljena je Agencija za identifikaciju i
šemu kontrole kretanja životinja, a u dogovoru MVTEO, Ministarstva poljoprivrede RS i
Ministarstva poljoprivrede FBiH su uspostavljene veterinarske inspekcije na državnoj granici,
a vidan je napredak u izradi podzakonskih akata na području veterinarstva. BiH je započela
planirani nadzor rezidua, uspostavila sistem izvještavanja o bolestima i mrežu referentnih
laboratorija za bolesti životinja, te su usvojene odluke o uslovima za organizacije koje su
uključene u preradu i službenu veterinarsku kontrolu. Ipak, kapaciteti Ureda za veterinarstvo
su nepopunjeni kadrovski i tehnički, koji uz dugo čekanje pravilnika za pojedine proizvode,
pri nerazvijenom sistemu sanitarnih i fito-sanitarnih standarda i laboratorija, ne predstavlja
dovoljan korak da živa stoka i proizvodi animalnog porijekla konačno ostvare izlazak na
susjedna, EU ili svjetska tržišta.
Napredak u razvoju politika i zakona na državnom nivou postoji (Zakon o veterinarstvu,
Zakon o zaštiti zdravlja bilja, Zakon o hrani), ali je provođenje ovih zakona neefikasno,
posebno radi nepostojanja podzakonskih propisa. Zakoni koji su doneseni na državnom nivou
(11 u sektoru hrane i 28 šireg značaja) napravili su ograničen uticaj na unapređenje stanja u
prehrambenom sektoru zemlje.
Neophodno je unaprijediti mehanizme koordinacije između državnog i entitetskih nivoa kako
bi se omogućio napredak u izradi djelotvornog zakonodavnog i administrativnog sistema za
kontrolu hrane, ali i druge oblasti, a što u svojim zakonom definisanim nadležnostima ima
MVTEO, odnosno da „osigurava uspostavu i razvoj potrebnih mehanizama za konzultacije,
komunikaciju, koordinaciju i suradnju s vlastima na svim razinama relevantnim za efektivno
upravljanje sektorom poljoprivrede, prehrane i ruralnog razvoja BiH“ 20. Podjela nadležnosti
između državnih i entitetskih uprava u oblasti sigurnosti hrane i veterinarskih i fitosanitarnih
politika treba biti usavršeno da bi se obezbjedilo pravilno funkcionisanje punktova granične
inspekcije. Tako npr. ne postoji funkcionalna šema za identifikaciju životinja, čime je program
za kontrolu bruceloze djelimično neefikasan.
Laboratorije i inspekcije u sektoru sigurnosti hrane, veterinarstva i u fitosanitarnom sektoru
su uspostavljene, ali je neophodno jačati njihove kapacitete. Posebno je značajno djelovati ka
akreditaciji laboratorija za veterinarsku dijagnostiku u skladu sa standardima ISO 17025.
Broj osoblja u Agenciji za sigurnost hrane bi trebao biti veći, kao i njihovi kapaciteti, jer bez
efikasnog djelovanja ove Agencije neće biti ni značajnije trgovine poljoprivrednim
proizvodima.
Na državnom nivou ne postoji definisana poljoprivredna politika u pravom smislu te riječi,
iako poglavlje II, Zakona o poljoprivredi, definiše okvirne ciljeve i mjere politike
poljoprivrede, prehrane i ruralnog razvoja, te njihove nosioce. Poseban problem u izradi
strateških opredjeljenja u poljoprivrednoj proizvodnji predstavlja nedostatak osnovnih
informacija o sektoru, što će biti bar djelimično razriješeno u okviru popisa stanovništva.
Zbog problema sa podacima osnovan je Odbor za koordinaciju podataka o poljoprivredi kako
bi se stvorio sistem za pružanje tačnih i standardizovanih statističkih podataka o poljoprivredi
i tržištu, koji omogućava samo ograničenu analizu u poređenju sa prethodnom godinom.
Prikupljanje i obrada podataka o poljoprivredi i dalje je slabo, a nedostatak pouzdane
20
Član 7,stavovi b, g, h, i, m, o: Zakon o poljoprivredi, prehrani i ruralnom razvoju Bosne i Hercegovine („Službeni
glasnik BiH“, br. 50/08)

statistike ugrožava izradu poljoprivredne politike 21. Državna strategija razvoja, koja je u
pripremi, obuhvatiće i sektor poljoprivrede kao jedan od strateških ciljeva. U oblasti
poljoprivrede Strategija je definisala prioritete vezane za uspostavljanje funkcionalnog
institucionalnog kapaciteta, konkurentnost domaćih proizvoda, očuvanje prirode,
diverzifikacija prihoda ruralne zaposlenosti i podrška ruralnom preduzetništvu 22.
Iako je prvenstveni cilj konkurentnosti da se supstituira uvoz, jako je bitno da se tržište
posmatra sa potencijalom izvoza. Iako BiH ima neograničen pristup tržištima EU, u izvozu
glavnu prepreku predstavlja nemogućnost izvoznika da ispune zahtjeve tržišta. Postoje i
ograničenja uvedena domaćim politikama zbog kojih domaći proizvođači ne mogu plasirati
proizvode izvan granica. Ranjivost BH poljoprivredne proizvodnje se ogleda posebno u
kontekstu preferencijalne trgovine, gdje je izložena konkurenciji. Ugovori o preferencijalnim
trgovinskim režimima su čini se katkada, potpisivani olako bez strategije kako da se iskoriste,
pa se država dovodila u situaciju da zbog velikih trgovinskih debalansa nastalih zbog
subvencioniranog uvoza, kvalitetnijih i jeftinijih proizvoda (posebno u periodu 2002-2005)
privremeno suspenduje režim nulte carinske stope za određene poljoprivredne robe
porijeklom iz Hrvatske i Srbije i Crne Gore. Pored toga u junu 2009. je usvojen zakon kojim
se štiti domaća proizvodnja poljoprivrednih proizvoda i proizvoda povezanih s poljoprivredom
kroz ponovno uvođenje carina, što je Ustavni sud BiH septembru 2009. ocijenio neustavnim.
Na taj način je BiH još jednom pokazala da ne prilazi rješavanju problema tehničkih barijera
sa ekspertskog, već sa političkog nivoa.
Najnoviji Akcioni plan Savjeta ministara vezan za CEFTA daje praktično savjetodavne
preporuke za veća stimulativna izdvajanja entitetskih vlasti za proizvodnju i ubrzano
pripremanje pravilnika iz oblasti sigurnosti hrane i ugovora veterinarskoj saradnji, što
ukazuje na poziciju države i njene mogućnosti u sektoru. U odgovoru na posljednju krizu,
Savjet ministara BiH je donio Program mjera za poboljšanje uslova poslovanja u
poljoprivrednoj proizvodnji i prehrambenoj industriji BiH (na 109. sjednici 22. decembra
2009. godine), koji obuhvata 25 mjera, a tek je da se vidi kakvi će biti njihovi rezultati ili
primjena uopšte. Ograničavajući faktori za konkurentniji proizvod su svako nedosljedne
aktivnosti osnovanih institucija, sa karakteristikama nedostatka materijalnih i kadrovskih
kapaciteta, naspram krupnih zadataka koji pred njima stoje, kao što su odredbe SSP
Sporazuma (sigurnost hrane, fitosanitarni standardi i veterinarstvo).
Ono što posebno zabrinjava poljoprivrednike jeste činjenica da nisu zabilježena povećanja
javne podrške poljoprivredi i ruralnom razvoju, što nije nadopunjeno pristupačnim kreditnim
šemama, što onemogućava povećanje konkurentnosti kroz restrukturiranje i modernizaciju
proizvodnje i plasmana. Takođe, počele su pripreme za uspostavljanje registra farmi i
klijenata, ali nema napretka u usklađivanju sistema zemljišnih registara kako bi se
unaprijedilo upravljanje zemljištem.
Ispred institucija BiH još je puno posla. Treba biti usvojeno provedbeno zakonodavstvo o
higijeni hrane i službenoj kontroli, ali i kapaciteti za provedbu zakona trebaju biti razvijani.
Provedba državnog Zakona o poljoprivredi, prehrani i ruralnom razvoju je spora zbog
nepostojanja provedbenog zakonodavstva, a provođenje i samog usvojenog zakonodavstva
je na počecima, a još uvijek se primjenjuje zakonodavstvo iz SFRJ. Izmjene i dopune zakona

godini“, Brisel, 14.10.2009, str. 52. Dokument je dostupan na
www.delbih.ec.europa.eu/docs/ProgressReport20091.pdf

se vrše na entitetskom nivou, što je dovelo do ad hoc i neharmonizovanog zakonodavstva na
tom području, što još uvijek nije dovoljno za konkurentan proizvod. U aprilu 2009. godine
osnovano je Savjetodavno vijeće za poljoprivredu, prehranu i ruralni razvoj, koje uključuje
civilno društvo u proces izrade politika. Ovaj participativni način rada treba primjenjivati na
svim nivoima vlasti kako bi se u proces kreiranja javnih politika u oblasti poljoprivrede
uključili stručnjaci, poljoprivrednici i predstavnici udruženja poljoprivrednika u BiH u cilju
pripreme i usvajanja zakonskih rješenja koja odgovaraju stvarnim prilikama na terenu, kao i
potrebama interesnih grupa na koje se zakonodavstvo odnosi.
Institucije države se bore da njihovi ekonomski subjekti ostvare komparativne prednosti, te
da steknu uslove da se uopšte nadmeću na tržištu poštivajući tržišna pravila. One države i
institucije koje ne stave ovaj vid zalaganja za svoju poljoprivredu u prvi plan, dovode
poljoprivrednike u nepovoljan i nekonkurentan položaj. To znači da zemlja koja nije
konkurentna, treba da pruži više svojim poljoprivrednicima, odnosno u njoj vjerovatno postoji
manjak zakona u odnosu na zahtjeve savremene proizvodnje, ali i tržišta, ali i nedovoljna
implementacija usvojenih zakona. Karakteristika institucionalnih kapaciteta u BiH u sektoru
poljoprivrede se može ocijeniti kao nedovoljna, uključujući i nepostojanje akreditovanih
laboratorija i nizak nivo stručne edukacije. Nepostojeća ili postojeća ali neosposobljena
institucionalna infrastruktura otežava normalno funkcionisanje sektora, dok je njegov razvoj
u potpunosti onemogućen. Problem se može svesti pod opšti, jer na nivou BiH postoje tek
organičeni kapaciteti za razvoj u svim sektorima. Manjak institucionalne podrške na
državnom nivou koji je nadležan za međunarodnu saradnju, ali i spoljnu trgovinu, u
kontinuitetu narušava konkurentnost poljoprivrednog i prehrambenog sektora, a kao krajnji
rezultat se javlja stalno uvećanje spoljnotrgovinskog deficita, kako u primarnim, tako i u i
prerađenim poljoprivrednim proizvodima.
Harmonizacija zakonodavstva i prakse sa standardima u oblasti poljoprivrede
Potpisivanjem Sporazuma o stabilizaciji i pridruživanju (SSP) sa EU, Bosna i Hercegovina
(BiH) pokazala je političku opredjeljenost za pridruživanje Uniji. Poljoprivredni sektor je jedan
od najznačajnijih sektora za EU. Sam proces ispunjavanja zahtjeva procesa integracija u
oblasti poljoprivrede je kompleksan, ali istovremeno pruža jedinstvenu priliku BiH da
obezbijedi vanjsku finansijsku pomoć za finansiranje razvoja poljoprivrednog sektora.
Međutim, neophodno je da BiH ispuni određene preduslove vezane za provođenje reformi
koje obavezuju BiH, posebno nakon potpisivanja Sporazuma o stabilizaciji i pridruživanju EU,
te da svoje zakonodavstvo i praksu harmonizuje sa EU standardima i na taj način razvije
kvalitetu i konkurentnost vlastitih proizvoda.
Uzimajući u obzir da 50% EU Acquisa communautaire sačinjava EU legislativa iz oblasti
poljoprivrede, dok je 45% EU budžeta je namjenjeno u istu svrhu, te da postoje brojni već
ranije istaknuti institucionalni problemi ovog sektora u BiH, pridruživanje EU zahtijevati će
rješavanje velikog broja pitanja vezanih za prestrukturiranje sektora, povećanje
konkurentnosti domaće proizvodnje, usklađivanje zakona i standarda sa EU, te prije svega,
jačanje institucionalnih kapaciteta za podršku poljoprivredi. Za regiju Zapadnog Balkana
identifikovano je do sada oko 200 ključnih reformskih mjera koje se podijeljene u dvije
grupe: poljoprivredna tržišta i veterinarstvo, zdravlje biljaka i ishrana životinja.
Proces EU integracija vezan za poljoprivredu provodi se kroz pristupanje Zajedničkoj
poljoprivrednoj politici EU (CAP) i jedno je od najtežih pitanja u pregovorima za pristup EU.
CAP predstavlja kompleksan sistem pravnih propisa, budžetske podrške i direktnih javnih

intervencija za zemlje članice EU, a proces prisupa CAP-u sastoji se od harmonizacije
zakonodavstva, izgradnje i jačanja institucija i reforme politike. Pridruživanje CAP-u zahtijeva
uspostavljanje sistema za plaćanje, sistema informativno-administrativne kontrole i
provođenje mnogih drugih administrativnih, finansijskih i kadrovskvih promjena u cilju
postepene harmonizacije sektora poljoprivrede sa principima i zahtjevima CAP-a.
Dva glavna cilja CAP-a jesu razvoj produktivnosti poljoprivrede i podrška ruralnom razvoju.
Međutim, u posljednjim godinama, CAP značajno regulira i pitanja koja se odnose na zaštitu
okoliša i sigurnost hrane, s obrazloženjem da tržište samostalno ne regulira adekvatno ova
dva bitna društvena problema. Posebno iz oblasti sigurnosti hrane očekuje BiH usvajanje
kompletnog paketa EU standarda o sigurnosti hrane. Trenutno, ukoliko hrana nije
proizvedena po propisanoj proceduri ne može biti plasirana na EU tržište, dok uskoro neće
moći biti prodata ni na domaćem tržištu.
CAP se sprovodi unutar dva stuba: direktna plaćanja i tržišne intervencije, i politike ruralnog
razvoja. Sredstva koja izdvaja EU poljoprivrednicima u obliku direktnih plaćanja su vezana za
ispunjavanje određenih uslova iz oblasti životne sredine, sigurnosti hrane i zaštite dobrobiti
životinja. Ovi uslovi su posebno bitni za mjere direktnih plaćanja u okviru politike ruralnog
razvoja, za koje zemlje pristupnice imaju mogućnosti korištenja predpristupnih fondova
namijenjenih ruralnom razvoju (dok nemaju pristup fondovima namijenjenih poljoprivredi).
U tom smislu, ciljevi državnih i entitetskih poljoprivrednih strategija u BiH trebaju da se
usaglase sa ciljevima CAP-a, a to prije svega zahtijeva prioritiziranje pitanja iz oblasti
ruralnog razvoja kako bi se prikupila sredstva iz programa bespovratne pomoći usmjerene na
razvoj sela. U Strategiji integriranja BiH u Evropsku uniju iz aprila 2006. godine BiH se
obavezuje da će se u potpunosti pripremiti za preuzimanje Zajedničke poljoprivredne politike
EU i njenih instrumenata (fondovi zajedničke poljoprivredne politike), koje bi u budućnosti
koristili njeni poljoprivrednici. Također, u istoj Strategiji se navodi da će ruralni razvoj u
narednom periodu biti jedan od prioriteta za BiH.
Dosadašnji napredak BiH u oblasti poljoprivrede je organičen. U Evropskom partnerstvu za
BiH navedena je pet kratkoročnih i četiri srednjoročna prioriteta u oblasti poljoprivrede i
poljoprivredno-industrijskog sektora, dok Akcioni plan za njihovu implementaciju predviđa 63
različite mjere kod kratkoročnih prioriteta i 36 različitih mjera kod srednjoročnih prioriteta za
koje su zadati i vremenski rokovi.
Prema Izvještaju o napretku 2009, koji predstavlja zvanični stav EU, BiH nije izradila
popratno zakonodavstvo za provedbu Zakona o poljoprivredi, prehrani i ruralnom razvoju
BiH, nije realizovala aktivnosti usmjerene ka osnivanju državnog ministarstva poljoprivrede,
prehrane i ruralnog razvoja, niti su realizovane aktivnosti na uspostavljanju registra farmi i
klijenata na nivou države. Pored toga aktivnosti na usklađivanju sistema zemljišnih registara
nisu urađene, niti je usvojeno provedbeno zakonodavstvo o higijeni hrane i službenoj kontroli
koje bi omogućilo provedbu Zakona o genetski modificiranim organizmima, niti su zabilježena
povećanja vladine podrške poljoprivredi i ruralnom razvoju. Postoje problemi i sa postojećim
zakonima i usklađenosti sa acquisom, kakav je slučaj sa BiH Zakon o veterinarstvu. Kod
uspostavljenih institucija ojačani su ljudski kapaciteti u Uredu za veterinarstvo, a državna
Uprava za zaštitu zdravlja postala je operativna, dok još uvijek nisu ojačani ljudski kapaciteti
u Agenciji za sigurnost hrane. Značajno je naglasiti da je usvojeno provedbeno
zakonodavstvo za sprečavanje širenja štetnih organizama, o mineralnim đubrivima i pravilnik
o prodaji sjemena, kao i Savjetodavno vijeće za poljoprivredu, prehranu i ruralni razvoj.

Donesena je Odluka o osnivanju Ureda za usklađivanje sistema plaćanja (juni 2009.), čime je
stvorena pravna osnova za uspostavu državne institucionalne strukture za usklađivanje
entitetskih mjera podrške i usklađivanje sa acquis-em, ali nije donijeta odluka u pogledu
budućih struktura IPA-e za ruralni razvoj u Bosni i Hercegovini. Na osnovu svega toga, jasno
je da su prioriteti iz Evropskog partnerstva tek djelimično realizovani.
Glavni zaključci Saopštenja Komisije za Evropski parlament i Vijeće za 2009. godinu su da je
napredak BiH u oblasti poljoprivrede organičen zbog neispunjavanja uslova vezanih za
institucionalnu strukturu, da je provedba donijetih zakona i pravila spora, te da se javlja
potreba za uspostavljanje mehanizama koji će osigurati provedbu i primjenu usvojenog
zakonodavstva, jer bez toga BiH poljoprivreda ne može postati konkurentna.
Preporuke
Loše stanje u oblasti poljoprivrede u BiH, ograničen napredak koji je ostvaren u razvoju ovog
sektora u posljednjih nekoliko godina, kao i potreba harmonizacije zakonodavstva i prakse sa
EU, ukazuju na činjenicu da rješavanje poljoprivredne problematike u BiH će zahtjevati, prije
svega, jedinstven i koordiniran pristup izgradnji efikasnog institucionalno-pravnog okvira.
Neophodno je da proces izgradnje navedenog okvira od strane institucija vlasti bude
usmjeren na podršku domaćoj poljoprivrednoj proizvodnji u cilju plasiranja kvalitetnih i
konkurentnih vlastitih proizvoda, na prioritiziranje pitanja ruralnog razvoja, te realizaciji svih
reformskih aktivnosti Evropskog partnerstva i Privremenog sporazuma iz oblasti
poljoprivrede. U tom pogledu, predlažu se sljedeće prioritetne mjere:
Preporuka 1: U potpunosti implementirati Zakon o poljoprivredi, prehrani i
ruralnom razvoju Bosne i Hercegovine („Službeni glasnik BiH “, br. 50/08).
Ovaj Zakon na sveobuhvatan način definiše sektor poljoprivrede i aktivnosti koje treba
poduzeti da bi se uspostavila jedinstvena poljoprivredna politika na nivou BiH. Iako član
7 Zakona, obavezuje MVTEO (u saradnji sa entitetskim i Brčko distrikt ministarstvima) na
izradu politika, efektivnu usklađenost i koordinaciju strategija u BiH i akcionih planova za
sektor poljoprivrede, prehrane i ruralnog razvoja, to nije slučaj. Pored toga, MVTEO treba
da donosi strategije kojima se osigurava precizno utvrđivanje širih i posebnih ciljeva
sektora, na nivou BiH. Takav pristup bi u mnogome doprinijeo ujednačenom razvoju
sektora, a što je ključni faktor za uspjeh na međunarodnom i domaćem tržištu.
Preporuka 2: Uskladiti zakonodavstva i donijeti podzakonske akte posebno u
oblastima veterinarstva, sigurnosti hrane i zaštite zdravlja bilja, te jačati institucije
odgovorne za poljoprivredu, prehranu i ruralni razvoj.
Imajući u vidu da značajan broj zakonske i finansijske nadležnosti se nalazi na
entitetskom nivou, a da se međunarodne obaveze i EU fondovi implementiraju preko
državnog nivoa, MVTEO mora preuzeti značajniju ulogu u koordinaciji između državnog
nivoa i entiteta u procesu približavanja acquis-u u oblasti poljoprivrede i ruralnog
razvoja. Značajan dio zakonodavstva postoji, ali se ne sprovodi, dijelom zbog nedostatka
podzakonskih akata, a dijelom zbog nepostojanja kapaciteta institucija koje su zadužene
za određene zadatke koje zakoni propisuju.
Preporuka 3: Uskladiti podsticaje i sistem podrški u poljoprivredi BiH, te usmjeriti
podrške na registrovana poljoprivredna gazdinstva.

Podsticaji i podrške u poljoprivredi moraju biti harmonizovani na nivou cijele države, bez
obzira na to što su entitetske vlade zadužene za njihovu implementaciju, kako se ne bi
stvarala nejednaka situacija među poljoprivrednicima, a samim tim i nelojalna
konkurencija unutar BiH koja bi sprječavala razvoj sektora zasnovan na postojećim
resursima. Činjenica je da je lepeza subvencija i mjera podrške u BiH jako široka i
neujednačena, te da se ograničena raspoloživa sredstva ne koriste na sistemski način, pa
izostaju i značajniji rezultati. Bitno je značajnije podsticati usvajanje standarda kvaliteta i
jačanje konkurentnosti proizvođača i bolje korišćenje i zaštitu raspoloživih resursa. Kako
bi se podstakao što brži prelazak iz neformalnog u zakonom propisani način
funkcionisanja gazdinstava, uslov za dobijanje subvencija treba biti da je gazdinstvo
registrovano.
Preporuka 4: U potpunosti uspostaviti Poljoprivredni tržišni informacioni servis BiH,
i dalje jačati kapacitete na državnom nivou za prikupljanje statističkih podataka i
analzu politika u oblasti poljoprivrede.
Jedan od navjećih problema sa kojima se suočavaju poljoprivredni proizvođači u BiH, kao
i nadležne institucije sektora poljoprivrede jeste nedostatak informacija o
poljoprivrednom tržištu, uvozu/izvozu, i tržišnim cijenama na različitim nivoima u
poljoprivredno-prehrambenom lancu. Ove informacije su neopodne poljoprivrednicima da
plasiraju adekvatno svoj proizvod i ostvare najbolji profit. Takođe, poljoprivredni tržišni
informacioni servis BiH, kao dio integrisanog poljoprivrednog informacionog sistema, koji
treba da uključuje i Registar poljoprivrednih gazdinstava (RG), Registar klijenata (RK),
Registar identifikovanja životinja, Sistem identifikovanja zemljišnih parcela (LPIS), treba
služiti nadležnim institucijama da nadziru razvoj i trendove u sektoru kako bi se donosile
odgovarajuće odluke, podsticalo tržište, i usvojile efikasne politike. U tom smislu,
neophodno je adekvatno kadrovski popuniti institucije koje će vršiti prikupljanje
statističkih podataka i analizu politika, te kako razvoj ovih sistema zahtijeva dosta
vremena, neophodno je da BiH što ranije počne sa uspostavom registara na državnom
nivou, kako bi se osigurala buduća podrška i koordinacija sektora poljoprivrede.
Preporuka 5: Uključiti predstavnike civilnog društva, posebice stručnjake i
predstavnike udruženja poljoprivrednika u BiH, u procese kreiranja javnih politika u
oblasti poljoprivrede.
Predstavnici
civilnog
društva,
posebice
stručnjaci
i
predstavnici
udruženja
poljoprivrednika u BiH, često imaju bolji pristup informacijama na terenu od institucija
vlasti, te zbog svoje stalne lokalne prisutnosti, imaju bolji uvid u stvarno stanje u
proizvodnji i probleme u sektoru. Ovaj participativni način rada treba primjenjivati na
svim nivoima vlasti kako bi se proces kreiranja javnih politika rezultirao usvajanjem
najefikasnijih rješenja u sektoru poljoprivrede.
13
Bibliografija




















Agencija za statistiku BiH. “Statistika vanjske trgovine”. Sarajevo, 26.april 2010.godine
Agencija za statistiku BiH. „Anketa o radnoj snazi 2009.“, Sarajevo, 2010.
AgriPolicy [Agrarna politika]. „Agricultural statistics – Bosnia and Herzegovina“.
Sarajevo, mart 2010. Dostupno na http://www.europartnersearch.net/agripolicy/
Bajramović, Sabahudin, i drugi. „Izazovi poljoprivredno-prehrambenog sektora BiH u
procesu približavanja Evropskoj uniji.“ Rad prezentovan na konferencij, Sarajevo,
novembar 2007. Dostuno na
http://www.daes.si/Konf07/Bosna%20fin%20%20verzija.pdf
Christoplos, Ian. „Between the CAPs: Agricultural policies, programming and the market
in Bosnia and Herzegovina [Između Zajedničkih poljoprivrednih politika: Poljoprivredna
politika, programiranje i tržište u Bosni i Hercegovini]. Overseas Development Institute,
februar 2007. Dostupno na www.odi.org.uk/resources/download/1242.pdf
Direkcija za ekonomsko planiranje. ”Strategija razvoja BiH“, Sarajevo, septembar 2009
(nacrt za raspravu)
Direkcija za evropske integracije BiH. „Program usklađivanja u zakonodavnim
aktivnostima za provedbu Evropskog partnerstva i Privremenog sporazuma“. Sarajevo,
31.decembar 2009.godine. Dostupno na http://www.dei.gov.ba/dokumenti/?id=3267
Evropska komisija. „Bosnia and Herzegovina - Agriculture and Enlargement [Bosna i
Hercegovina – Poljoprivreda i integracije]“. Sarajevo, jul 2009. Dostupno na
http://ec.europa.eu/agriculture/enlargement/countries/bosnia_herzegovina/profile_en.p
df
Evropska komisija. Functional Review of the Agricultural Sector in BiH [Funkcionalni
pregled poljoprivrednog sektora u Bosni i Hercegovini], Sarajevo, oktobar 2004.godine.
Dostupno na www.esiweb.org/.../wp.../03/agriculture-functional-review_bih_2004.pdf
Federalno Ministarstvo poljoprivrede, vodoprivrede i šumarstva. Srednjoročna strategija
razvoja poljoprivrednog sektora u Federaciji BiH (2006-2010). Sarajevo, 2006.
Komisija evropskih zajednica. Radni dokument osoblja komisije „Izvještaj o napretku
Bosne i Hercegovine u 2009. godini“, Brisel, 14. oktobar 2009. Dokument je dostupan
na www.delbih.ec.europa.eu/docs/ProgressReport20091.pdf
Komisija evropskih zajednica. Radni dokument osoblja komisije „Izvještaj o napretku
Bosne i Hercegovine u 2009. godini“, Brisel, 14.10.2009. Dokument je dostupan na
www.delbih.ec.europa.eu/docs/ProgressReport20091.pdf
Matrica DPSIR (Pokretači, Pritisci, Stanje, Uticaji i Odgovori) izvještaja o pedosferi za
Bosnu i Hercegovinu. Dostupno na
www.okolis.ba/bh/dokumenti/DPSIR%20tabela%20pedosfera.pdf
Ministarstvo financija Republike Hrvatske, „Državni proračun Republike Hrvatske za
2009. godinu“. Dokument dostupan na http://www.mfin.hr/hr/drzavni-proracun-2009
Ministarstvo finansija i trezora BiH. “Donor Mapping Report 2008-2009”, Sarajevo,
2010.godine http://www.donormapping.ba/sector/Agriculture.aspx
Ministarstvo poljoprivrede, šumarstva i vodoprivrede Republike Srpske. „Strategija
razvoja poljoprivrede Republike Srpske do 2015.“. Banjaluka, 2008.
Ministarstvo vanjske trgovine i ekonomskih odnosa BiH. “Analiza politika u oblasti
poljoprivrede, prehrane, i ruralnog razvoja BiH.” Sarajevo, septembar 2009. Dokument
je dostupan na http://www.mvteo.gov.ba/izvjestaji_publikacije/izvjestaji/?id=1493
Ministarstvo vanjske trgovine i ekonomskih odnosa BiH. „Operativni plan BiH za
poljoprivredu, prehranu i ruralni razvoj (2008 – 2010)“. Dostupno na
www.mvteo.gov.ba/izvjestaji_publikacije/izvjestaji/?id=1485
Ministarstvo vanjske trgovine i ekonomskih odnosa BiH. „Strateški plan BiH za
harmonizaciju poljoprivrede, prehrane i ruralnog razvoja (2008 – 2010)“. Dostupno na
www.mvteo.gov.ba/izvjestaji_publikacije/izvjestaji/Archive.aspx?template_id=50&pageI
ndex=1
Ministarstvo vanjske trgovine i ekonomskih odnosa BiH. Analiza politika u oblasti
poljoprivrede, prehrane i ruralnog razvoja Bosne i Hercegovine. Dostupno na
www.mvteo.gov.ba/izvjestaji_publikacije/izvjestaji/?id=1493
14










Ministarstvo vanjske trgovine i ekonomskih odnosa BiH. Izvještaj iz oblasti poljoprivrede
za BiH za 2008. godinu. Dostupno na
www.mvteo.gov.ba/izvjestaji_publikacije/izvjestaji/Archive.aspx?template_id=50&pageI
ndex=1
Projekat podrške implementaciji preporuka funkcionalnog pregleda u sektoru
poljoprivrede BiH (SESMARD EU). „Strateški plan BiH za harmonizaciju poljoprivrede,
prehrane i ruralnog razvoja 2008-2011.“, Sarajevo, 2008.
Somogyi , Sandor. „Multifunkcionalna poljoprivreda“. Sarajevo, Agrarni informacioni
centar, 2008.
Sporazum o stabilizaciji i pridruživanju između Evropskih zajednica i njihovih država
članica, sa jedne strane, i Bosne i Hercegovine, sa druge strane. Dokument dostupan na
http://www.dei.gov.ba/bih_i_eu/ssp/?id=1172
Udruženje poljoprivrednika u Bosni i Hercegovini. Ministarstvo hoće da isključi obiteljska
gazdinstva iz kapitalnih ulaganja. Dostupno na
http://www.upbih.ba/nasi_komentari.html
Udruženje poljoprivrednika u Bosni i Hercegovini. Poticaji - Poljoprivreda nespremna za
EU. Dostupno na http://www.upbih.ba/vijesti_3_mjesec_2010.html
Vanjskopolitička inicijativa BiH. „Monitoring procesa Evropskih integracija (Drugi
polugodisnji izvjestaj za 2009 godinu)“. Sarajevo 2010.
Vijeće ministara BiH. Prijedlog mjera za poboljšanje uslova poslovanja u poljoprivrednoj
proizvodnji i prehrambenoj industriji Bosne i Hercegovine. Vijeće ministara BiH.
Sarajevo, 30.novembar 2009.
Vijeće ministara BiH. Prilog institucija BiH za redovni godišnji izvještaj o napretku BiH u
procesu evropskih integracija za period od 30.09.2008. godine. Dostupno na
www.dei.gov.ba/bih_i_eu/najvazniji.../dokumenti_direkcije/?id.
Zakon o poljoprivredi, prehrani i ruralnom razvoju Bosne i Hercegovine. Dostupno na
www.mvteo.gov.ba/izvjestaji_publikacije/izvjestaji/?id=1493
15


                

    
            
            
                
                    
                     Download
                
                
                    
                     Report
                
            

            
                
            

        

    
                
            






        

    
    
        
            
                
                    
                        [image: „ŠTAFETA" U RUKAMA MINISTRA POLJOPRIVREDE Bezglavo]
                    
                    
                        „ŠTAFETA" U RUKAMA MINISTRA POLJOPRIVREDE Bezglavo
                    

                

            

        
            
                
                    
                        [image: GRAðANI ZA EVROPU POLJOPRIVREDA I RURALNI]
                    
                    
                        GRAðANI ZA EVROPU POLJOPRIVREDA I RURALNI
                    

                

            

        
            
                
                    
                        [image: (s)poticaji u poljoprivredi bosne i hercegovine]
                    
                    
                        (s)poticaji u poljoprivredi bosne i hercegovine
                    

                

            

        
            
                
                    
                        [image: Poljoprivreda i ruralni razvoj u BiH]
                    
                    
                        Poljoprivreda i ruralni razvoj u BiH
                    

                

            

        
            
                
                    
                        [image: Poziv]
                    
                    
                        Poziv
                    

                

            

        
            
                
                    
                        [image: ovdje - VPI BH]
                    
                    
                        ovdje - VPI BH
                    

                

            

        
            
                
                    
                        [image: AGRI CONTO CLEEN brosura hrvatski.indd]
                    
                    
                        AGRI CONTO CLEEN brosura hrvatski.indd
                    

                

            

        
            
                
                    
                        [image: Registar distributera i uvoznika mineralnih đubriva]
                    
                    
                        Registar distributera i uvoznika mineralnih đubriva
                    

                

            

        
            
                
                    
                        [image: preporuke_files/1.preporuka i zahvala Sektora građanstva]
                    
                    
                        preporuke_files/1.preporuka i zahvala Sektora građanstva
                    

                

            

        
            
                
                    
                        [image: Zapošljavanje i radni odnosi u željezničkom sektoru]
                    
                    
                        Zapošljavanje i radni odnosi u željezničkom sektoru
                    

                

            

        
            
                
                    
                        [image: Odgovor]
                    
                    
                        Odgovor
                    

                

            

            




    
        
            
                
                    
                        Paperzz.com

                        	Explore
                                                                                    
	About Paperzz
                            
	Contacts
                        


                    

                    
                                                    
                                
                            

                                            

                    
                        Your Paperzz

                        	Log in
                                
	Create new account
                                                    


                    

                

            

        


        
            
                
            
        


        
            
                
                    
                        
                            © Copyright 2024 Paperzz                        

                    

                    
                        	About Paperzz
                            
	DMCA / GDPR
                            
	Report
                        


                    

                

            

        

    

















[image: ]










